
BOSHLANG’ICH SINF O’QUVCHILARIDA FUNKSIONAL 

SAVODXONLIKNI SHAKLLANTIRISHNING ASPEKTLARI 

 

Mirxalilova Nargiza Akbarovna 

Ipak yo’li innovatsiyalar universiteti katta o’qituvchisi,  

mustaqil izlanuvchi 

Annotatsiya: Maqolada boshlang’ich sinf o’quvchilarida funksional 

savodxonlikni shakllantirishning nazariy metododlogik asoslari, funksional 

savodxonlik bo’yicha ish olib borgan olimlar haqida, funksional savodxonlikning 

turlari, nazariy materialdan amaliyotda foydalana olish faoliyati mazmuni, 

boshlang’ich sinf o’quvchilarida funksional savodxonlikning amalga oshirish 

yo’llari,boshlang‘ich sinf o‘quvchilarida funksional savodxonlik darajasini oshirish 

bosqichlari, funksional savodxonlik darajasini oshirish yo‘nalishlari va rivojlantirish 

darajalari masalalari bayon qilingan. 

Kalit so’zlar:    mustaqil fikrlash, bilish faolligi, funksional savodxonlik, TIMSS 

xalqaro baholash dasturi, PIRLS xalqaro baholash dasturi.  

 

Dunyo bo‘yicha ta’lim sohasida olib borilayotgan o‘zgarishlar rivojlanish 

tendensiyasiga mos ravishda boshlang‘ich sinf o‘quvchilarda funksional savodxonlikni 

talablar asosida takomillashtirishni taqozo etadi. Xalqaro tashkilotlar va rivojlangan 

davlatlar tomonidan qabul qilingan 2030 yilgacha ta’lim konsepsiyasida «Butun hayot 

davomida sifatli ta’lim olishga imkoniyat yaratish» dolzarb vazifa etib belgilandi. Bu 

boshlang‘ich sinf o‘quvchilarini funksional savodxonligini shakllantirish sohasidagi 

ilmiy izlanishlar yo‘nalishlarini ko‘rsatib beruvchi omil hisoblanadi. Xalqaro 

pedagogik tajribalar boshlang‘ich sinf o’quvchilarning funksional savodxonligini 

baholash va shakllantirishning integrativ imkoniyatlaridan samarali foydalanish 

zarurligini ko‘rsatadi. 

Respublika olimlaridan M.Jumayev, A.Kudratova, K.Boymenova 

U.Inoyatov, B.Xodjayev, M.Vahobov, O.Qo‘ysinov hamda D.M.Mamatqulovlarning 

tadqiqotlarida maktab o‘quvchilarida ijodiy faoliyat ko‘nikmalari va malakalarni 

shakllantirish, mustaqil fikrlash, bilish faolligini oshirishning nazariy va amaliy 

asoslari o‘rganilgan; o‘quvchilarda funksional savodxonlikni shakllantirishga 

yo‘naltirilgan ta’lim texnologiyalariga oid tadqiqotlarni I.E.Shernazarov, 

D.M.Maxmudovalar o’rgangan; xalqaro baholash tadqiqotlarida ishtirok etish, unga 

tayyorgarlik ko‘rish va oʻquvchilarning ilmiy savodxonligini rivojlantirish, 

savodxonlik darajasini aniqlashga oid topshiriqlar ishlab chiqish kabi masalalar 

A.Radjiyev, A.A.Ismailov, X.J.Daminov, Q.K.Karimberdiyev, G.O.Togʻayeva, 

N.A.Karimov, Z.A.Kosimova, G.A.Pirimov, D.Asqarova, S.R.Akbarova, 

D.Norboyeva, D.Manapova, M.Uralova, B.Q.Haydarov, H.P.Ahmedov, M.Maxsudov, 

M.Boymuratova, E.Tursunovларнинг ishlarida oʻz aksini topgan  

Mustaqil davlatlar hamdo‘stligi (MDH) mamlakatlarida funksional savodxonlik, 

ularni shakllantirish muammolari A. A. Veryayev, M. N. Nechunaeva, G. V. 

Tatarnikova, M.A. Xolodnaya A.A.Leontiyev, B. G. Kubaydullayevna, V.P.Bespalko, 

I.A. Volodar, A.M. Mitina, B.A.Ananev, Ch. Kupisevich va boshqa olimlarning 

izlanishlarida keng yoritilgan. 

Xorijiy davlatlarda funksional savodxonlikka doir hamda TIMSS, PIRLS 

xalqaro baholash dasturi ilmiy-tadqiqot ishlari Mary Lindquist,  Ray Philpot,   Ina 

V.S., Mullis, Kerry E. Cotter,  Victoria A.S., Centurino Lee,  R. Jones, Kelly, Martin, 

R.Tayler, J.Gilford, B.S.Blum, D.Xeynot, B.P.Bitinas, B.S.Blum, R.M.Gagne, 

P.Ya.Galperin, Dj.P.Gilford, A.M.Matyushkin, Ch.S.Nosal, M.Oboro kabi olimlar 

tomonidan o‘rganilgan. 

TIMSS, PIRLS xalqaro baholash dasturi Nizomida keltirilgan boshlang‘ich sinf 

o‘quvchilarining funksional savodxonligini milliy ta’lim tizim negizida 

shakllantirishning pedagogik shart-sharoitlarini va baholash dasturi topshiriqlariga 

o‘xshash topshiriqlar ishlab chiqish hamda tatbiq etish mexanizmini takomillashtirish 

zarurati mavjud. 

Tadqiqot doirasida masalani amalga oshirish jarayoni ishlab chiqildi va u 

quyidagicha loyihalandi: 

Funksional savodxonlik- o’qish, matematika, tabiiy fanlar, moliyaviy va 

kompyuter savodxonligi, global kompetensiyalar va kreativ fikrlashni birlashtirish 

asosida olingan bilim, ko’nikma, malaka va kompetensiyalarni kundalik hayotda 

muvaffaqiyat bilan qo’llash bilan izohlanadi. 

        Funksional savodxonlik o’z ichiga savodxonlikning quyidagi turlarni qamrab 

oladi: o’qish savodxonligi; matematik savodxonlik; tabiiy fanlar savodxonligi; 

moliyaviy savodxonlik; kompyuter savodxonligi; kreativ savodxonlik. 

        Tadqiqotimizda yuqorida qayd etilgan savodxonlik turlaridan funksional 

savodxonlikning uch turi doirasida tushunchalar tahlil qilindi hamda shu asosda 

tadqiqot metodikasi shakllantirildi: 

1. O’qish savodxonligi; 

2. Matematik savodxonlik; 

3. Kreativ savodxonlik. 

       O’quvchilarning  funksional savodxonligi darajasi ko’rsatkichlarining 

xususiyatlari quyidagilardan iborat: maqsadni belgilsh; rejalashtirish; qaror qabul 

qilish; amalga oshirish; natijalarni baholash. 

      Nazariy materialdan amaliyotda foydalana olish faoliyati mazmuni boshlang’ich 

sinf o’quvchilarini quyidagi xususiyatlarini rivojlantiradi 

1. O‘quvchilarning kognitiv qobiliyatlarini rivojlantiradi; 



                    T A D Q I Q O T L A R         jahon ilmiy – metodik jurnali    

 

 

       https://scientific-jl.org/                                                      55-son_1-to’plam_Fevral-2025  230 

ISSN:3030-3613 

2. Kognitiv aqliy faoliyatni faollashtiradi; 

3. O‘z-o‘zini o‘rganish ko‘nikmalarini rivojlantiradi; 

4. Universal ta’lim faoliyatini shakllantirishga hissa qo‘shish; 

5. Matnning asosiy g‘oyasini ajratib ko‘rsatish qobiliyatini rivojlantirish;  

6. Matnni turli pozitsiyalardan tahlil qilishga yordam berish; 

7. Ma’lumotni baholash, yangi tushunchalarni o‘rganishga yordam beradi; 

8. Matnni tushunishga imkon berish, individuallikka e’tibor berishni o’rgatadi. 

         Boshlang’ich sinf o’quvchilarida funksional savodxonlikning amalga oshirish 

yo’llari quyidagilardan iborat: 

1. Mavjud bo‘lgandan ko‘ra asosiyroq, funksional savodxonlik haqidagi 

g‘oyalarni ishlab chiqish; 

2. O‘quv natijalarining kodifikatorini tuzish, ushbu natijalarni maktab va 

universitet fanlari bo‘yicha proyeksiyalash bilan funksional savodxonlikni 

batafsil tahlil qilish; 

3. Funksional savodxonlikning ayrim tarkibiy qismlarining shakllanish 

bosqichlarini oydinlashtirish. 

            Boshlang‘ich sinf o‘quvchilarida funksional savodxonlik darajasini oshirish 

bosqichlari: mavzu doirasidan tashqarida bo‘lgan va mavzu doirasidagi bilimlar 

yordamida hal qilinadigan topshiriqlar, topshiriqlarning har birida, qoidaga ko‘ra, 

o‘quvchi uchun tushunarli bo‘lgan hayotiy vaziyatlar ifodalanadi, topshiriqlar 

mazmuni kundalik hayotda yuzaga keladigan muammoli vaziyatlarga yaqin vaziyat 

xulq-atvor modelini ongli ravishda tanlashni talab qiladi, savollar sodda, tushunarli 

tilda beriladi, kundalik so‘zlashuv tilidan fan sohasiga tarjima qilish talab etiladi 

axborot taqdimotining turli shakllari qo‘llaniladi: rasmlar, jadvallar, diagrammalar, 

komikslar va boshqalar. 

     Funksional savodxonlik darajasini oshirish yo‘nalishlari quyidagilar bilan 

izohlanadi: 

1. Funksional savodxonlikning eng yuqori darajasiga yеtmagan 

o‘quvchilar guruhini kamaytirish; 

2. Iqtidorli va muvaffaqiyatga erishuvchi o‘quvchilar bilan 

ishlash samaradorligini oshirish; 

3. Metakognitiv ko‘nikmalarni shakllantirish - hayot davomida o‘rganish 

qobiliyati; 

4. Barcha o‘quvchilarda bilim olish qobiliyatlarini rivojlantirish. 

  Funksional savodxonlikni rivojlantirish darajalari quyidagicha: 

1. Quyi - nisbatan tanish bo‘lgan muammoli vaziyat. Tanish vaziyatlarda 

barchaga ma’lum bo‘lgan matematik bilimlarni to‘g‘ridan-to‘g‘ri qo‘llash va oddiy 

matnni talqin qilish 

2. O’rta - bunda hayotda duch kelgan ammo amalda qo‘llanilmagan nisbatan 

murakkab vaziyatlarni tavsiflash. Ma’lumotlarni yana bir necha rasmiy usullari taklif 

qilinadi 

3. Yuqori - murakkab notanish bo‘lgan vaziyatlarni talqin qilish, chuqur fikrlash 

va ijodiy yondashuv talab qilinadi.  Vaziyatning matematik modelini mustaqil yaratish, 

bahs-munozara qilish va mos yеchish usulini yaratish 

Xulosa o’rnida shuni aytish kerakki, boshlang’ich sinf o’quvchilarida 

funksional savodxonlikni shakllantirishda funksional savodxonlikning qamrab 

olgan turlariga, nazariy materialdan amaliyotda foydalana olish faoliyati mazmuni 

boshlang’ich sinf o’quvchilarida funksional savodxonlikning amalga oshirish 

yo’llariga, boshlang‘ich sinf o‘quvchilarida funksional savodxonlik darajasini oshirish 

bosqichlari, funksional savodxonlik darajasini oshirish yo‘nalishlari va rivojlantirish 

darajalariga qat’iy e’tibor berib, amaliyotga joriy etish lozim. 

